
Lander Etxeberria billabonatarra 
Soto del Real espetxera eraman dute
Guardia Zibilak ostegunean atxilotu zuen eta epailearen
aurretik larunbatean pasa zen; inkomunikaturik egon den
bi egunetan torturatua izan dela esan du Etxeberriak 

Villabonan eta Gaztelun elkarretaratzeak egin dira,
atxiloketak eta miaketak salatzeko; Espainiako estatuaren
«ezintasuna» agerian gelditu dela esan dute q2

DEuskara ikasten,Lizartzako eskolako gurasoen artean.Duela lau urte AEK itxi zuten eta orain, eskolako gurasoak
hasi dira euskara ikasi eta irakasten, euren artean; hasiera batean Orexa eta Lizartzako gurasoentzat zuzendurik zegoen ekimena, baina egun, izena
edonork eman dezake. Astelehenetan eta asteazkenetan elkartzen dira eskolak utzitako gela batean.q3

Emakume promesek
eta kadete mutilek
Euskadiko bandera
bana irabazi dute
Batelen estropada Legutioko uretan jokatu da;
Tolosaldeko arraunlariek ere hirugarren postu
bat eskuratu dute, infantil mutiletan q6



Itzea Urkizu

Larunbatean, Auzitegi Naziona-
leko Fernando Grande-Marlaska
epaileak Lander Etxeberria billa-
bonatarra espetxera bidali zuen
Aitor Esnaolarekin batera, kon-
fiantzazko abokaturik gabe de-
klarazioa hartu ondoren. Soto del
Realen dauden bi presoek, tortu-
ra jaso izana salatu dute. 

Etxeberriak, komisarian ber-
tan «presio handia» jaso zuela ai-

patu du, eta polizia-deklarazioa
sinatzera behartu zutela. Era be-
rean, inkomunikatuta igaro di-
tuen bi egunak antifaz bat jantzi-
ta pasa dituela salatu du. 

Pasa den ostiral goizean Ma-
drilgo kuartelera iritsi bezain las-
ter, makila batekin bortxatuko
zutela esanez, hainbat mehatxu
jaso zituela ere salatu du Etxebe-
rria billabonatarrak. «Poltsa ja-
rriko ziotela» esan zioten, eta
«bainuontziarena egingo ziotela»

ere bai; mehatxua areagotzeko,
bere aurrean bainuontzi bat urez
bete zutela adierazi du Etxebe-
rriak. 

Unerik «latzenak», ordea, osti-
ral gauean iritsi zirela kontatu die
abokatuei. Poltsa «etengabe» ja-
rri ziotela dio, erabat nekatu arte.
Poltsarena dela eta, konortea gal-
tzera iritsi zenean, guardia zibi-
lek gorputza apargomaz bildu zio-
tela aitortu du Lander Etxebe-
rriak, eta poltsa berriro hainbat
aldiz jarri ziotela. Modu honetara
bost ordu inguru eduki zutela
uste du.

Etxeberriak, Grande-Marlaska
epailearen aurreran, aipaturiko
torturak ez salatzearen arrazoia
«beldurra» izan zela adierazi die
bere abokatuei: inkomunikazio
aldia amaitzeko hiru egun gera-
tzen zitzaizkion artean, eta ez

zuen Guardia Zibilaren kuartele-
ra berriro itzuli nahi. 

Fernando Grande-Marlaskak
Etxeberriari deklarazioa hartu
ondoren, billabonatarra ETAko
kidea edo kolaboratzailea dela
idatzi du autoan. Era berean, au-
toak egiaztatutzat jotzen du, ar-
gudiorik eman gabe, Etxeberriak
berak jarri zituela Andoni Goiko-
etxea gazteluarra eta Aitor Esna-
ola, ETArekin harremanetan.
Etxeberriak, bere aldetik, 2010.
urtean ETAko kideen eta Esnao-
laren arteko hitzordua antolatu
izana ukatu du.

Bai Villabonan, bai Gaztelun,
elkarretaratze nahiz manifesta-
zioak egin dituzte Guardia Zibila-
ren «bortizkeria, indarkeria eta
errepresioa» salatzeko.Etxebe-
rriaren tortura testigantza
www.tolosaldea.hitza.info-n.

«Behin eta berriz poltsarena» egin
diotela salatu du Lander Etxeberriak
Fernando Grande-Marlaska epaileak
kartzelara bidali du Etxeberria, ETAko kide
edo laguntzaile izatea leporatuta

Villabonan nahiz Gaztelun elkarretaratzeak
egin dituzte «bortizkeria» salatzeko

Villabonan manifestazioa egin zuten pasa den larunbatean, Etxeberriaren atxiloketa eta torturak salatzeko. I. GARCIA

Etxeberriari
babesa
eskainiz
VIllabonan azken egunotan
gertatutakoen inguruko oha-
rra.
Lander Etxeberriak, Fleming
Ikastetxeko eskola-familia kide
den neurrian eta pertsona guz-
tiei aitortu behar zaien erruga-
betasun ustekizunaren aurrean,
inkomunikazio egoera honetan,
ez dezala tratu txarrik jaso eska-
tzen dugu.

Aldi berean, bere familiari une
latz honetan gure laguntza eta
sostengua eskaini nahi diogu.

Bestetik, adierazi osteguneko
gertaeren inguruan une latzak
bizi izan zirela gure eskolaren in-
guruan haurrak jolasten ari ziren
bitartean. Bertan zeuden gure
seme-alabek Guardia Zibilaren
jarrera bortitza pairatu behar
izan zuten.

Bukatzeko, Lander Etxeberria
Guraso Elkartean berriro lanean
eduki nahi dugu eta lehenbaile-
hen aska dezaten eskatzen
dugu.
pFleming ikastetxeko guraso el-

karteko batzordea.

GGutunak

Larunbatean elkarretaratzea egin zuten Gazteluko plazan. HITZA



Maier Ugartemendia Lizartza

Lizartzako zenbait gurasok eki-
men polita jarri dute abian; gura-
sotik gurasora euskara zabaltzen
ari baitira. Duela urte batzuk  li-
zartzarrek euskara ikasteko au-
kera zuten, bertan AEK-k euska-
ra klaseak ematen baitzituen.
Baina, ikasle falta zela eta, duela 4
urte inguru euskarazko klaserik
gabe gelditu ziren. 

Gauzak honela, duela bi hilabe-
te inguru, herriko zenbait gura-
sok klaseak berriro hastea eraba-
ki zuten. Guraso euskaldun ba-

tzuek borondatez euskara klase-
ak ematen dizkiete, euskara ikasi
nahi duten beste guraso ba-
tzuei.Ekimena eskolako guraso-
en artean sortu zen, eta hasiera
batean Lizartzako eta Orexako
gurasoentzat zuzenduta daude
klaseak. Hala ere, izena edonork
eman dezake. Klaseak eskolak
utzitako gela batean ematen di-
tuzte.

Astelehen eta asteazkenetan
ordubeteko eskolak izaten dituz-
te ikasleek, eta asteko beste egun
batean mintzalagunarekin bil-
tzen dira, ikasitakoa praktikan
jartzeko. Guztira 6 gurasok aste-
an ordu beteko eskola emateko
edo mintzapraktika egiteko kon-
promisoa hartu dute. Beraiei es-
ker Ana Jimenezen eta Paula De
Vairosen euskara maila asko igo
da. Lehena Olitekoa da, bigarre-
na, berriz, Azoreetakoa. Aurrera-

pauso handiak eman dituzte.
Ikasleak «gustura» daude, nahiz
eta hasiera ez zela erraza izan
onartzen duten. Gainera, Ana Ji-
menezek beste zailtasun bati ere
aurre egin behar dio, bera itsua
baita. Irakasleek azalpenak txu-
kun-txukun ematen dizkiote, eta
berak grabagailu batean graba-
tzen ditu, gero entzun ahal izate-
ko. Horregatik, bereziki ahozkoa
lantzen du Jimenezek. Paula De

Gurasotik
gurasora, euskara
zabaltzen ari dira
familien artean
Sei guraso boluntariori
esker, Lizartza eta
Orexako gurasoek
astean bitan euskara
ikasteko aukera dute

Ana Jimenez eta Paula De Vairos dira euskara ikasten ari diren bi gurasoak. MAIER UGARTEMENDIA

LANA
] Igeltseritza orokorra. Espe-
rientzia handiko igeltsero pro-
fesionalak dira: teilatu berriak,
teilatu zaharrak konpondu, ba-
rruko obrak egin, pintura 
lanak,... eskaintza bereziak 
egiten dituzte. 656 41 02 80.  

]Haur zaintzailea. Neska 
euskaldun bat behar dugu 
ume bat zaintzeko. Ordutegia
honakoa izango da: 05:00eta-
tik 09:00ak bitarte. Etxea 
Alegian dago. Interesatuek 
deitu ondorengo telefono 
zenbakira: 686 38 18 94. 

Iragarki laburrak

Vairosek, aldiz, idatzizkoa ere
asko lantzen du. 

Egunerokotasuna oinarri
Ikasleek erabiltzen duten hizkun-
tza bakarra euskara da. Guraso-
en artean ere euskara erabiltzen
dute komunikazio hizkuntza be-
zala.

Ikasleen helburua, eskoletan
egunerokotasunerako balio diz-
kieten gauzak ikastea da. Egune-

ro erabiliko dituzten gauzak ikas-
ten dituzte. Lizartza, herri euskal-
duna izateak asko laguntzen die-
te ikasleei. Horrek praktikatzeko
aukera eman baitiete. Ekimen ho-
nekin gurasoen artean harreman
estuagoa izatea lortu dute. Aldi
berean, euskara ikastea eta zabal-
tzea lortu dutelarik. Herritarren
borondate onarekin, eta guraso-
en ahaleginekin euskara ikastea
eta erabiltzea lortu dute.

Atzerritartasun legearen
inguruko saioa, gaur

TOLOSA ›Atzerritartasun lege-
aren inguruko informazio saioa
eskainiko dute gaur, 18:00etatik
aurrera, kultur etxean. Herrita-
rrak bertara gonbidatu dituzte.

Korrika batzordeak
balorazioa egingo du
IBARRA ›Ibarrako Korrika
Batzordeak bilera bat egingo du
gaur, antolatu dituzten 
ekitaldien balorazio bat 
egiteko. Bilera 20:00etan 
izango da, Ibarrako Benito 
Izagirre kultur etxean. Korrika
Batzordeak herritar guztiak
bileran parte hartzera gonbida-
tzen ditu.

Satur Eletako finalean hiru
leitzar sarituak izan dira
LEITZA ›Satur Eleta VI. musika
lehiaketako finala izan zen,
larunbatean. Bertan Leire Rete-
gi, txistularia, 8-9 urteko bakar-
larien artean 2. gelditu zen.
Beñat Altzelai, saxofoilaria,
1.goa izan zen 10-12 urteko
bakarlarien artean. Leire Erbiti,
piano jolea, 1.goa izan zen 13-15
urteko bakarlarien artean.

DLaburrak

Maier Ugartemendia Berastegi

Ostiral goizaldean Berastegiko,
Elduainalde auzoko, Antziola ba-
serria erre zen. Badirudi sutea
3:30ak aldera piztu zela. Momen-
tu horretan familiako 4 kide zeu-
den baserrian lotan. Aitonak hots
batzuk entzun zituen, eta ohetik
jaiki zen. Orduan konturatu zen
sutea zegoela. Familiako kide
guztiak eta animaliak onik atera-
tzea lortu zuten, baina baserria
erabat kiskalita geratu zen.

Baserria XVI. mendekoa zen,
eta zaharberritu berria zegoen.
Badirudi sutea ganbaran hasi
zela, eta pixkanaka etxe guztiak
hartu zuela su. Ganbaran bertan
belar ugari zegoen, eta etxea egu-
rrezkoa zen. Horregatik, bereha-
la hartu zuen su baserri guztiak.
Bizilagunak hotsak entzun zituz-
tenean laguntzera joan ziren, eta
zenbait senitarteko ere joan ziren
familiari laguntzera, baina ezin
izan zuten ezer egin. Suhiltzaile-
ak iristerako etxe guztia su hartu-
ta zegoen.

Ostiralean bertan, baserriaren
ingurua itxi egin zuten, arrisku-
tsua zelako bertara inguratzea.
Larunbatean, zenbait herrita-
rren laguntzarekin baserria txu-
kuntzen eta teilatua kentzen ari-
tu ziren.

Antziola baserria erabat kiskalia geratu da
Sutearen momentuan,
barruan zeuden
senitartekoak eta
animaliak onik
ateratzea lortu zuten

Berastegiko Antziola baserria, ostiralean, ketan.MAIER UGARTEMENDIA

Tolosaldea Osasun Publikoaren Alde plataformak sinadura bilketa
egiten jarraitzen du. Larunbatean bilketa egin zuen Tolosan (argaz-
kian) eta Ibarran. Egun horretako bilketa hasi aurretik, 9.300 sina-
dura zituzten jasota. I.GARCIA

9.300 SINADURATIK GORA

Tolosa q

Tolosa-Ibarra q

Tolosaldea q

Hamaikabat alderdiak bere alkategaiak aurkeztu ditu Tolosarako eta Ibarrarako. To-
losan Cristina Baron izango da alkategaia. Aurkezpenean, besteak beste, Hamaika-
bateko Tolosako arduradunak izan ziren: Javito Telleria eta Joxe Gurrutxaga. Ibarran

Felix Lazkano izango da alkategaia. Aurkezpenean, berarekin izan ziren egun Ibarra-
ko zinegotziak diren Luis Alonso eta Jonander Bastarrika. Bi herrietan Pello Gonzalez
izan zen, alderdiko Gipuzkoako Foru Aldundirako hautagaia. I.URKIZU/R.CALVO

HAMAIKABATEN ALKATEGAIAK TOLOSAN ETA IBARRAN

Tolosa q

250 dantzari txiki elkartu ziren larunbatean Udaberri Dantza Taldeak antolatu zuen
Dantzari Txiki Egunean. Egun horretan bertan, arratsalde eta gauean erromeria na-
gusitu zen. Zerkausian 120 lagun elkartu ziren afaltzera. Zozketa ere egin zuten, Saus-
ta jatetxean afaria, eta zenbaki sariduna 479 da. Saria jasotzeko 15 eguneko epea
dago eta Udaberrikoekin harremanetan jartzeko harremanak@udaberri.com helbi-
dera idatzi edo 680 682 560 telefono zenbakira deitu daiteke. I.GARCIA

DANTZA ETA ERROMERI GIROA

Irura q

Asteburuko ekitaldiekin amaiera eman zaio Irurako II. Kirol Asteari. Profesionalen pi-
lota partidak izan ziren ostiralean. Larunbatean hainbat kirol praktikatzeko aukera
izan zen: mendi ibilaldia, sokatira eta haurrentzat herri kirolak. Igandean II. Kros Herri-
koia egin zuten (argazkian), eta bertan haurrek zein helduek parte hartu zuten.S.GOMEZ

BUKATZEKO, HERRI KROSA 

Tolosa q

INAXI LULUAGAK
PRESTATUTAKOA,
ARRAKASTATSUA
Kilometro 0 ekimenaren saio
berri bat egin zuten larunbatean
Tolosako Zerkausian. Beti Alai
jatetxeko Inaxi Luluagak presta-
tu zituen pintxoak, eta bana-
tzen hasi eta minutu gutxira
amaitu ziren. Luluagak Tolosa-
ko azokan erosi zituen produk-
tuak eta ondoren Zerkausian
bertan prestatu zuen platera:
marinatutako antxoak tomate
konfitatuarekin, eta honi lagun-
duz, ilar freskoak azalore purea-
rekin. Zerkausian jarritako pos-
tuan banatu zituzten eta, esan
bezala, harrera oso ona izan zu-
ten. Udalak bultzatzen duen Ki-
lometro 0 ekimenak bertako
produktuak ditu oinarri. I.GARCIA

KORRIKA EGIN
DUTE KOADRILA
ARTEAN 
Korrika 17 eskualdetik igaro on-
doren, oraindik izan dira euska-
raren aldeko lasterketarekin lo-
turiko hainbat saio. Villabonan
Korrika herrikoia egin zuten la-
runbatean. Plazatik hasita he-
rria zeharkatu zuten, aurretik
furgoneta eta atzetik euskala-
kari guztiak korrika txikian, herri-
ko haurrek margotutako pan-
kartaren atzetik. 13 talde eta ko-
adrilak hartu zuten parte eta
bakoitzak ibilbidean zehar ba-
natutako metroak egin zituzten
lekukoa hartuta. Berdura pla-
zan egin zuten bukaerako eki-
taldia. Bertan Beñat Iguaran
bertsolariak idatzitako mezua
irakurri zuten. 20:00etan Lan-
der Etxeberriaren askatasuna
eskatzeko manifestazioarekin
bat eginez, Korrikako festa ordu
bete atzeratzea erabaki zen eta
21:00ak aldera arte ez zen hasi
erromeria Gugaz taldearekin.
Bestalde, Berastegin (erdiko ar-
gazkia) eta Amezketan (azpiko
argazkia) korrika txikiak egin zi-
tuzten.HITZA

PILOTA
NAFARROAKO 24. KIROL
JOLASA TXAPELKETAKO 
FINALAK
Bigarren mailako infantilak
EEsskkuuddeerroo  -- Eraso 18
Anduaga - Landa 4 

Jubenil maila
OOllaannoo--JJaauunnaarreennaa 22 
Jaunarena-Cordon 17

FUTBOLA
ERREGIONAL OHOREZKO
MAILA
30. jardunaldia
Mondragon 1
Tolosa CF 1

Sailkapena
1. Real Union (70 puntu)
2. Hernani (68 puntu)
3. Pasajes (61 puntu)
8. Tolosa CF (43 puntu)

ERREGIONAL PREFERENTE
MAILA
28. jardunaldia
Tolosa B 2
Amaikak Bat 1
Intxurre 1
Elgoibar 0

Sailkapena
1. Urola (56 puntu)
2. Elgoibar (52 puntu)
3. Mutriku (51 puntu)
7. Tolosa B (41 puntu)
12. Intxurre (35 puntu)

ARETO FUTBOLA
NAZIONAL A MAILA
27. jardunaldia
Lauburu Ibarra 4
Rompiente 4

Sailkapena
1. Zierbena (67 puntu)
2. Atenea Ikusnet (47 puntu)
3. Burgos (47 puntu)
5. Lauburu Ibarra KE 
(45 puntu)

NAZIONAL B MAILA
27. jardunaldia
Cli. Dent. Aldaz 8
Laskorain Ikastola 4
Irish Pub Sheperd’s 6
Jarrileros 2
La Bellota 2
Transportes Lakunza 4

Sailkapena
1. Concepto Createch 
(70 puntu)
2. Bilbo (58 puntu)
3. Laskorain Ikastola 
(56 puntu)
4. M. Petronor (51 puntu)
10. Irish Pub Sheperd’s 
(33 puntu)
11. Transportes Lakunza 
(31 puntu)

EUSKAL LIGA
27. jardunaldia
Ortziri 1
Hirukide Tolosala 4

Sailkapena
1. Inter eder (57 puntu)
2. Mallabia (51 puntu)
3. Santurtzi (46 puntu)
4. Hirukide Tolosala 
(45 puntu)

SASKIBALOIA
LEHEN MAILA
15. jardunaldia
Urdaneta 58
Take Bide Bide Ibiza 87

Sailkapena
1. Mondragon Unibertsitatea
(11-4)
2. Viajes Marfil (11-3)
3. Take Bide Bide Ibiza (9-6).

DUATLOIA
Euskal Herriko Distantzia
Luzeko Txapelketa
Arrigorriagako XIV. Duatloia 
1. Itsaso Leunda              4:05:45’’
2. Leire Etxezarreta          4: 12: 32’’
3. Nerea Gambra                4:13:26’’

GKirol emaitzak

Eneritz Maiz Tolosa

Tolosako TAKeko arraunlariek
Euskadiko Batel Txapelketa jo-
katu zuten igandean, Legutioko
urtegian. Bertan, bi bandera eta
brontzeko domina eskuratu zi-
tuzten. 

Kadete mutilek eta emakumez-
ko promesek bandera bana esku-
ratu zuten, eta infantil mutilek
brontzezko dominak ekarri zituz-
ten Tolosara.

Emakumezko promesek, Hi-
baika, San Pedro eta Orio atzean

utziz, erraztasunez irabazi zuten
finala. Urrezko dominak eta ban-
dera eskuratu zituzten. Miren
Salvador, Lide Otaegi, Olatz Lo-
pez, Maitane Olano, Nerea Perez,
Miren Arburua, Miren Pastor eta
Oihana Alkain arraunlariak izan
dira Euskadiko txapeldunak.

Kadete mutilak hasieratik fa-
boritoak ziren txapelketa irabaz-
teko, eta ez zuten hutsik egin, le-
hen postua eskuratuz. Pasai Do-
nibane, Ondarroa eta Bermeoko
atzean utzi zituzten. Gorka Tole-
do, Mikel Zubelzu, Jon Jauregi,
Iñigo Areizaga eta Mikel Malko-
rra izan ziren arraunean arituta-
koak.

Mutiletan ere, infantil  mailan,
hirugarren postua eskuratu zu-
ten brontzezko dominak lepora-
tuz. Txapelketan parte hartu zu-
ten arraunlariak Julen Eraso, An-

der Zabala, Beñat Txapartegi,
Imanol Toledo, Iker Marin, Unai
Lertxundi eta Beñat Sanchez
izan ziren.

Lortu dituzten emaitza onak
tarteko, TAKeko ordezkariek,
Fermin Caminos, Ander Lizarral-
de, Mario Hidalgo, Santi Nazabal,
Agustin Toledo, Endika Lopez,
Jon Ander Agirre, Sabino Alijos-
tes, Larra zuzendaria edo Iñaki
Arratibelek egindako lana azpi-
marratu nahi izan dute.

Ferroleko txapelketara
Apirilaren 30 eta maiatzaren 1eko
asteburuan, TAKeko arraunla-
rien hiru taldeek Galiziara egingo
dute bidaia, Euskadiko Txapelke-
tan lortu dutena hobetzeko as-
moz. Ferrolen jokatuko den Es-
painiako Batel Txapelketan parte
hartuko dute. 

Bi bandera eta brontzezko
domina eskuratu dituzte
TAKeko arraunlariek
Neska eta mutilen
Euskadiko Batel
Txapelketa jokatu zen
igandean Legutioko
urtegian 

Euskadiko Batel Txapelketan parte hartu duten TAKeko arraunlariak bandera eta dominekin. HITZA

Erredakzioa Tolosa

Aurtengo denboraldian jasanda-
ko porrotik handiena jaso zuen
Laskorainek joan den egunean
Clínica Dental Aldaz talde gipuz-
koarraren aurka aritutako parti-
dan. 8 eta 4 galdu zuten tolosa-
rrek. Joan den astean Nazional B
mailak aurtengo txapeldun be-
rria dagoeneko izendatu izatea-
gatik agian, edo larunbatean ir-
tendako egun eguzkitsuaren on-
dorioz, edota baliteke Lasarteko
polikiroldegiko kantxa geldo eta
astunaren erruz gertatu izana. 

Lasartekoek sailkapeneko pos-
tu erosoetan diraute aurtengoan,
eta antza denez, lasaitasunak eta
aparteko presiorik gabe jokatze-
ko eskubidea izateak batzuetan
aldeko abantaila ematen du. Joan
den asteburuan behintzat horre-
la gertatu zen. Hasieratik nabar-
mendu zen etxekoen joko ausar-
taren eragina, eta tolosarrak zor-
te oneko jokaldi batean 0-1
aurreratu arren, aurkariak mar-
kagailuari buelta eman zioten be-
rehala, 2-1 ipiniaz markagailuan.
Murgik 2-2ko berdinketa egitea
lortu zuen, baina hau izango zen
ikastolakoek arratsalde osoan
ikusiko zuten azken argi izpi mu-
rritza. Eta ez alferrik, aldageleta-
rako bidea hartu aurretik, beste
bi jokaldi erabakigarrietan, 4-2
aurreratu ziren Aldazeko jokala-
riak.  

Bigarren zatiak ez zuen beste-
lako berri positiborik ekarri, eta
horitxoen kalterako markagailua
geroz eta eskuraezinagoa bilaka-
tzen joan zen minutuak aurrera
joan ahala. Etxekoak 6-2koraino
urrundu ziren, eta atezain jokala-
riaren taktikarekin jokatutako
azken 10 minutuek, 8-4ko azken
emaitzarekin itxi zuten neurketa.

Beraz, ahaztu beharreko arra-
tsaldea izan zen asteburukoa. Eta
aurrerantzeko jardunaldiei, bes-
te freskotasun batekin aurre egi-
tea beharrezkoa izango dute tolo-
sarrek, horrelako beste atalburu-
rik errepikatu nahi ez badute
behintzat. 

Larunbatean, Lasarteko kan-
txan, Javi delegatua, Javi entre-
natzailea, Endika, Barriola, Gil,
Murgi, Iturralde, Belloso, Balerdi,
Ilunbe, Ekhi eta Aratz izan ziren.

Hiru partidaren faltan
Orain bi astetako geldialdia izan-
go da Aste Santuaren ondorioz,
eta jarraian, hiru neurketa baino
ez dira geratuko denboraldiari
amaiera emateko. 

Txapeldunorde postuarenga-
tik borrokatzeko aukera dute
oraindik Javiren mutilek. Pizga-
rri legez, aipatutako helburua lor-
tzea ez litzateke ahuntzaren
gauerdiko eztula izango, erreska-
dan lortutako bigarren urtea li-
tzateke tolosarrentzat. Eta dagoe-
neko, heldutasuna erdietsi duen
talde baten keinurik onena beza-
la kontsideratu daiteke datozen
urte itxaropentsuei begira. 

Momentuz, sailkapeneko hiru-
garren postura jauzi arren, orain-
dik jokoan diren bederatzi pun-
tuak eskuratzeak bere saria izan
dezake. 

8 eta 4 galduz,
porrotik handiena
jaso du Laskorainek
Clinica Dental Aldaz
taldeak erakutsitako
joko ausartak eragina
izan zuen partidaren
hasieratik

Erredakzioa 

2011 Eusko Label Banakako Aiz-
kora Txapelketako kanporaketa
jokatu zen Orozkon eta Ruben Sa-
ralegi leitzarra eta Jexux Mari

Mujika ibartarra izan dira hu-
rrengo kanporaketarako sailkatu
direnak. 

Orozkon Saralegik erakustal-
dia eskaini zuen, batez ere, fase
erabakigarrian. Aurrez, bere tal-
dean ere lehen postua lortu zuen.
Mujikak ere lehen postuan amai-
tu zuen lehen fasea eta bigarren-
goan Saralegik 21 segundo atera
zizkion.

Larunbatean, hilaren 23an,
19:00etan Asteasun jokatuko da
zazpigarren kanporaketa. 

Ruben Saralegi eta Jexux
Mari Mujika hurrengo
kanporaketara pasa dira
Zortzi aizkolari lehiatu
ziren Orozkon izandako
kanporaketan;
hurrengoa larunbatean
Asteasun jokatuko da

Asier Imaz Leitza

Abel Barriola berriro ere bolada
txarrean sartu da. Belauneko le-
siotik erabat errekuperatu ondo-
ren, herenegun, zuntz haustura
baten erruz binakako txapelketa-
ren finala ez zuen jokatu. 

Horrez gain, aurki ebakuntza
gelatik pasatu beharko du ezke-
rreko eskumuturreko lesioa sen-
datzeko. Eskafoideseko lotailua
hautsita du, eta ebakuntza bidez

lotu beharko diote. Osatze epea
lau hilabete ingurukoa izan daite-
ke; beraz, ezingo du asteburu ho-
netan hasiko den buruz buruko
txapelketa jokatu. 

Hori nahikoa ez eta txapelketa
guztian bere bikotea izan denak,
Xalak, herenegungo finala galdu
zuen. Abel Barriolaren hutsune-
an Mikel Beroizek bete zuen eta
lan ona egin zuen arren, ez zen
nahikoa izan. Aimar Olaizola eta
Beginok 22-14 irabazi zuten Bilbo-
ko final handia. Goizuetarra izan
zen lau pilotarietan onena. Olai-
zola II.ak erakustaldia eskaini
zuen azken lehia honetan, eta Be-
ginoren lesioa bizkar gainean
hartu ondoren, partidaren biga-
rren zatian jaun eta jabe izan zen
aurrelaria. 

Leitzar gazteak indartsu
Nafarroako 24. Kirol Jolasen fina-
lak jokatu ziren iragan astean,
Iruñeko Labrit pilotalekuan. Lei-
tzako Aurrerako pilotariak bi
mailatan nagusitu ziren, lau do-
mina etxeratuz. Hala eta guztiz
ere, jubenilen mailan, aresoar ba-
ten laguntza izan zuen Xabier
Jaunarenak txapela lortzerako
unean. Anartz Olanorekin bate-
ra, Oberenako bikoteari 22-17 ira-
bazi zioten Aurrera Elkarteko pi-
lotariek. 

Bigarren mailako infantiletan
markagailuan, behinik behin, ez
zen kolorerik egon. Leitzako Au-
rrera Elkarteko bi pilotarik, Es-
kuderok eta Erasok, 18-4 irabazi
zieten San Migueleko Anduaga
eta Landari.

Abel Barriolak lau hilabete
geldirik egon beharko du
Leitzako Aurrera
elkarteko pilotariek bi
txapela lortu dituzte
Nafarroako Kirol
Jolasen barruan

Imanol Garcia Leitza

Josetxo Urrutia harrijasotzaile
leitzarrak benetan pozik dago la-
runbatean lortutakoarekin: «Izu-
garri gustura gelditu naiz eginda-
ko markarekin». Urrutiak zazpi
jasoaldi egin zituen 150 kiloko ha-
rri kubikoarekin, bost minutu-
tan. Marka egin aurretik, Urru-
tiaren pisua 74 kilokoa izan zen,

hau da, harriaren pisua baino bi
aldiz gutxiago. 

Entrenamenduen arabera, sei
jasoaldi egitea espero zuen leitza-
rrak: «Azken entrenamenduan
sei egin nituen eta marka hori
errepikatu nahi nuen». Joseba
Ostolaza izan behar zuen ondoan,
denbora kontrolatu eta aholkuak
ematen. Baina Ostolazak hanka
hautsi zuen bi egun lehenago, eta
bere ordez Joxe Ramon Izeta izan
zen laguntzaile lanetan. 

«Izeta II.ak oso ondo kontrolatu
zuen denbora», dio Urrutiak. «Mi-
nuturo jasoaldi bat egitea aurrei-
kusten genuen, eta honek aldi ba-
koitzean segundo batzuk kendu
zizkion erlojuari. Ondo ari nin-

tzen, eta zazpigarrena egitera ani-
matu ginen». Animatu eta lortu.
Ikuslegoak txalo zaparrada eskai-
ni zion leitzarrari. 

Jaialdia Amazabalen
Leitzako Amazabal pilotalekuan
egin zuen marka Urrutiak. Ikusle
ugari elkartu zen leitzarraren
saiakera jarraitzeko. Aurretik,
herri kirol jaialdia izan zen. Harri-
jasotzaile ugari izan ziren bertan:
Iñaki eta Inaxio Perurena, Miel-
txo Saralegi, Idoia Etxeberria eta
Joxe Inazio Saizar Luxarbe. Ar-
kaitz Olano eta Jon Rekondo aiz-
koran lehiatu ziren, eta Lazaro
Bujan ingudearekin eta gurdiare-
kin aritu zen.

Josetxo Urrutia: «Izugarri
gustura gelditu naiz
egindako markarekin»
Urrutiak zazpi aldiz
jaso zuen bost
minututan 150 kiloko
harri kubikoa, bere
pisuaren bikoitza 

Josetxo Urrutia, 150 kiloko harri kubikoa jasotzen. I. GARCIA

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: www.tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosa@iragarri.net.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Belauntza,
Berastegi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA LAINOTUA

ARRATSALDEA EURI ARRIS.

BEROENA 22°
HOTZENA 12°

2 Farmaziak

GAUR

pIbarra.L. Lejeune, Euskal He-
rria, 46. 943 67 32 74.
pLekunberri.Mendia, M. I. Ara-
lar kalea, 25. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agurrak

Lander Huarte Leunda (Irura).
Zorionak zure 5. urtebetetzean.
Muxu potoloak aiton-amona,
osaba-izeba eta Amaiurren

partez.

Erredakzioa 

Aste Santuko jai egunak gainean
dauden honetan, TOLOSALDE-
KO ETA LEITZALDEKO
HITZAk harpidedunek opor egun
hauek nola eman dituzten jakin
nahi du. Azken urteetan egin be-

zala HITZA Argazki Lehiaketa
antolatu du, hamairugarrena,
hain zuzen ere. 

Harpidedun bakoitzak argazki
bakarra bidali dezake harpidedu-
naren kodea, egilearen izen-abi-
zenak, telefonoa eta helbidea ze-
haztuz. Era berean, argazkia non
eta noiz atera den ere azaldu be-
har da.

Argazkiak bidaltzeko bi bide
daude: argazkiak@hitza.info hel-
bidera bidaltzea, edota posta
arruntez HITZAko Tolosako bule-
gora bidaltzea (Araba etorbidea,
5-behea. 20.400 Tolosa). 

Epeak
Argazkiak bidaltzeko azken egu-
na maiatzaren 13a izango da. On-
doren, jasotzen ditugun argazki
guztiak bildu eta epai-mahaiak
zortzi irudi finalistak aukeratuko
ditu. Zortzi argazki finalistak
maiatzaren 17ko egunkarian pu-
blikatuko ditugu, eta ondoren,
harpidedunek, maiatzaren 20a
arte bozkatu ahal izango dute
zein den gehien gustatzen zaien
argazkia. 

Hiru argazki irabazleak maia-
tzaren 24ko egunkarian argitara-
tuko ditugu. 

Zabaldu lau haizetara Aste
Santuko oporraldien irudiak   
TOLOSALDEKO ETA
LEITZALDEKO HITZAk 
XIII. HITZA Argazki
Lehiaketa antolatu du
beste behin ere

Egoitz Bengoetxeak irabazi zuen XII. HITZA Argazki Lehiaketa. EGOITZ BENGOETXEA

EPEAK

pArgazkiak bidaltzeko azken
eguna mmaaiiaattzzaarreenn  1133aa izango
da (eguna barne).
pZortzi argazki finalistak mmaaiiaa--
ttzzaarreenn  1177an argitaratuko ditugu.
pHarpidedunek zortzi finaliste-
tatik argazkirik gustukoena au-
keratu ahal izango dute mmaaiittzzaa--
rreenn  1177ttiikk  2200rraa bitarte (bi egunak
barne).
pHiru argazki finalistak maia-
tzaren 24an argitaratuko 
ditugu.

BALDINTZAK 

pAurkeztutako argazkiak Aste
Santuko oporraldikoak izan be-
har dira.
pPaperean, diapositiban eta
formatu digitalean onartzen
dira.
pBidaltzeko aukerak: posta
elektronikoz
argazkiak@hitza.info-ra, edo
posta arruntez TOLOSALDEKO ETA

LEITZALDEKO HITZAko Tolosako
egoitzara (Araba etorbidea, 5-
behea, 20.400 Tolosa).
pArgazki digitalek, gutxienez,
ezaugarri hauek izan behar di-
tuzte: 20 zentimetroko zabalera
eta 300eko bereizmena.
pJarri behar diren datuak: harpi-
dedunaren kodea, egilearen
izen-abizenak, helbidea eta te-
lefonoa. Honez gain, argazkia
non eta noiz atera den, eta zer
ikusten den adierazi beharko
da.
pHarpidedun bakoitzak argazki
bakarra bidali dezake.
pJasotako argazkiak artxiboan
gordeko ditugu, eta TOLOSALDEKO

ETA LEITZALDEKO HITZAk behar di-
tuenean argitaratuko ditu.
pJasotzen ditugun argazki guz-
tiak webgunean egongo dira
ikusgai.

GKontuan hartzekoak


